

                ПРАТЕНИЧКО ПРАШАЊЕ
         од пратеникот Томе Чинговски, поставено на 57-та седница 
                  на Собранието на Република Македонија, одржана  


                    на  28 мај  2009 година

Пратеничкото прашање гласи:
Последните проценки и анализи на експертите говорат дека влијанието на светската економска криза врз македонското стопанство е се поизразено, при што се погодени сите сектори без исклучок , а состојбата и натаму се влошува. До пред неколку месеци Владата на Република Македонија, односно премиерот и разни министри даваа разни оценки за случувањата во Република Македонија, односно за кризата. Еден дел од министрите кажуваа дека оваа  светска економска криза ќе не помине и благо ќе осетиме, други министри кажуваа дека од оваа криза ќе извлечеме и одреден бенефит и на крајот да излезе со соопштение премиерот дека навистина оваа криза влезе во нашата држава, во нашето стопанство и дека силно ќе не погоди. Владата за кризата во Република Македонија презема три сета на мерки.
Првиот сет мерки кои што ги презеде  пред Нова Година во  месец декември со кои што сакаше да ја ублажи ситуацијата во одредени фирми во Република Македонија, со тоа што би им помогнало што полесно да ја пребродат кризата, да нема отпуштање на вработени, а видовме дека од тој сет на мерки испадна сосема обратно дека Владата си ги наплати само побарувањата кои што ги имаше од фирмите, конкретно од  четирите фирми кои што беа наведени и од сето тоа на крајот на краиштата не испадна ништо. Многу брзо после тоа откога се виде дека од овие први сет  мерки Владата нема никаков резултат, некои од министрите и вице премиерот по разни медиуми почнаа да кажуваат дека, односно да им објаснуваат на граѓаните дека имало благо влијание низ фирмите и ред други работи, меѓутоа што повеќе зборуваат тоа повеќе грешат.
Многу брзо после тоа се излезе со втор сет на мерки, а тоа се фамозните 8 милијарди евра, со кои што и дури самиот премиер на едно негово излагање кажува дека овие сет мерки доста ќе придонесат за развојот во Република Македонија, меѓутоа ветувајќи дека ќе ја модернизира инфраструктурата на земјата, отворено ја спомна можноста од нецелосна реализација, вели вака: "ќе бидам многу задоволен ако реализираме две третини од планот". Ова го изјавува премиерот. Значи самиот не верува во тоа што го кажува пред граѓаните на Република Македонија. Се поставува едно логичко прашање, до колку 8 милијарди евра се предвидени за проекции во 8 години, значи првата милијарда би требало да се реализира во 2009 година. Логичкото прашање е, до каде е со првата милијарда, реализација која што ја вети премиерот кога се сликаше со целата Влада и ветуваше дека овие 8 милијарди што ние како опозиција тврдевме дека ова е една од најголемите лаги. Втора, односно најголема после онаа фамозна милијарда долари од Циле, сега испадна дека имаме уште поголеми проблеми со лажењето, а тоа се 8-те милијарди евра. И самата Влада увиде дека од овие две сет мерки кои што ги предложи апсолутно нема никаков успех и нема никаква реализација и прејде на трет сет мерки.
Третиот сет на мерки од прилика 70 и некоја меѓу кои првата е ребаланс на Буџетот. На самиот ребаланс на Буџетот ние како опозиција успеавме да докажеме дека ребаланс на Буџетот се прави како последица од Буџетот што се донесе во 2008 година, а не е мерка која ќе му помогне на стопанството на Република Македонија. Буџетот се намали поради ребалансот на Буџетот, меѓутоа, недоволно за да биде конкретна мерка која ќе му помогне на стопанството. Со овој ребаланс се докажа дека Владата не се откажува од својот комодитет за трошење на непродуктивни средства. 
Втората мерка е кредитна подршка на претпријатијата и тука се набројани безброј. Во третиот дел од мерките каде, меѓу другото, се вели врз основа на консултации со стопанските комори Владата прифати десетина мерки предложени од нивна страна. Една од мерките е регулирање на побарувањето обврска меѓу компаниите и државата по сите основи, Владата ги задолжува сите органи на државната управа и им препорачува на јавните претпријатија и акционерски друштва со мнозински државен капитал своите обврски да ги намирува во рок не подолг од 45 дена. Втората точка за која сега сакам да поставам прашање е целосно почитување на законскиот рок за враќање на данокот на додадена вредност. Од оваа точка произлегува и моето прашање, мислам од оваа мерка. 
Би го прашал премиерот зошто од декември 2008 година до денес, еве завршува и мај месец ДДВ-то не им се враќа на фирмите. 
Која е причината што и покрај тоа што е наведено овде како една од мерките кои ги презема Владата за ублажување на последиците на фирмите во Република Македонија како втора и основна, а ги слушаме пратениците од владеачкото мнозиство кажуваат дека голем дел од мерките се во консултација со стопанските комори, односно стопанствениците. Зошто, ако толку гласно ја најавувате соработката со стопанските комори, зошто ова не го реализирате. Зошто ДДВ-то не се враќа редовно на стопанските фирми. 
         Прашањето го поставувам до претседателот на Владата на Република Македонија.
